
■■ RADIO

10.15 RADIONOVELA

Vita capita – episoda 398
IIll FFeerrrraarrii ttrraanntteerr llaass mmaasscchhiinnaass ddaa ccaafféé

Ina nova maschina da café? En urden.Tgi sa
però co quai duai vegnir pajà? E tge ha 
Remo Casty da far cun las finazas da
l’ustaria da Surgonda?
Reschia: Michel Decurtins

19.00 L’INSTRUMENTALA

Nossas musicas: 
l’emprima e l’ultima registraziun

En l’archiv da RTR sa chatta in enorm
stgazi musical cun millis da registraziuns.
Las emprimas registraziuns da societads da
musicas grischunas van enavos en ils onns
1950! Oz dain nus in sguard en l’archiv e
cumparegliain las emprimas cun las 
ultimas registraziuns da nossas musicas.
Redacziun: Flavio Tuor

20.03 PROFIL (REP.)

«Discreziun è ina premissa» 
Atgnamain leva Corina Riatsch (36) daven-

tar media.
Oz lavura el-
la sco trans-
latura simul-
tana a Turitg.
En il Profil
raquinta ella
dal viadi en
l'Italia che ha

sveglià si’amur per ils linguatgs, da la 
differenza tranter translaziun simultana ed a
scrit e da sias experientschas durant la 
sessiun dal Parlament federal a Flem.
Redacziun: Adrian Camartin

21.15 ALBUM DA L’EMNA

Keziah Jones – Captain Rugged

Cun quest album (ses sisavel) resta Jones
fidaivel a sasez: el cumbinescha ses 
«blufunk» (ina maschaida da funk e d’in
blues in zic criv) cun ritmus nigerians
dals Yoruba e cunzunt cun sia moda fitg
percussiva da sunar la ghitarra. 
L’album «Captain Rugged» è bain gia
sortì la fin da l’onn 2013 – sco ils 
vairs supererox è el vegnì en moda
discreta e bufatga. Malgrà ch’el n’ha betg
conquistà ils «charts» è quai tuttina in 
album che tutga en la collecziun da discs
– cunzunt per cumenzar l’onn cun
schlantsch e cun la speranza ch’i 
vegn bain in di a vegnir in tal erox che
salva noss mund! 
GGoo CCaappttaaiinn RRuuggggeedd!!
Redacziun: Astrid Alexandre

22.03 NOSS CHORS (REP.)

Star da cumpagnia, 
sautar e chantar istorgias 

Noss chors envidan questa saira da star
da cumpagnia cun chanzuns tradiziu-
nalas e popularas che animeschan da

sautar e chantar. La devisa per questa
saira è: avrir ina buna buttiglia vin, trair
en ils chalzers da saut e lura sa divertir 
ti mordio.
Redacziun: Flavio Tuor

■■ TELEVISIUN
8.30-12.50 CUNTRASTS SIN SRF 

INFO (REP.)

Davos las culissas dal teater a Mustér
Il public sesa, la glisch en sala è stizzada, las
davosas vuschs tschessan, en sala in’atmos-
fera calma. Tut auter davos las culissas, qua
regia ina tensiun palpabla. Martin Lutz e
Gabi Lozza èn ils emprims ch’han dad ir
sin tribuna. Tgi dad els dus è pli gnervus?
San els bain ordadora lur text? E tge
cusseglia il reschissur Sigis Beer curt avant
la premiera a sia truppa? 

OOttmmaarr SSeeiilleerr accumpogna la gruppa da
teater da Mustér durant la premiera da lur
nov toc. Ils Cuntrasts – in’egliada davos las
culissas.  

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las
18.00 e las 22.00)

NOVA VISCHNANCA – NOV SPIERT DA CUMINANZA?

In onn vischnanca Lumnezia 

Otg vischnancas da la Lumnezia han decidì ils 25 da matg 2012 da fusiunar.
Londeror hai dà la pli gronda vischnanca rumantscha dal Grischun. 

Cun l’emprim da schaner 2013 è la fusiun ida en vigur.

IInn oonnnn ssuueenntteerr ffaa RRaaddiiootteelleevviissiiuunn SSvviizzrraa RRuummaannttsscchhaa bbiillaannttsscchhaa..

Èn ils abitants da la nova vischnanca cuntents? 
Tge è sa midà e tge dian ils represchentants da la vischnanca? 

RRTTRR vviissiittaa llaa vviisscchhnnaannccaa LLuummnneezziiaa ppeerr ssuurrvveeggnniirr qquueessttaass rreessppoossttaass..

D’udir e da vesair ils 15 da schaner 2014 
al Radio Rumantsch e sin www.rtr.ch

■ ORDINARIAT EPISCOP

Mutaziuns
(anr) Alla fin da fevrer 2014 va l
taria digl Ordinariat episcopal a
Silvana Macri, en pensiun. Dap
eis ella engaschada ella adminis
episcopala cun quei che ha da fa
persunal. Uestg Vitus Huonder ed
ri general e moderatur dalla Curia
Martin Grichting, engrazian a
missiunonta per ils buns survetsc
stai. Successura daventa Donata
che vegn neu dil secretariat dil C
dallas Conferenzas episcopalas
Europa a S. Gagl. Quel cumpeg
ils presidents dallas conferenz
uestgs europès. Ella selavura gia
nova incarica.

Questa stad seretrai msgr. Kla
rer da siu pensum sco ceremoni
scopal. Sia successiun ein ins gia si
via da reglar e sa vegnir communi
cuort.

Tschient onns Nova societad helvetica
Commemoraziun il 1. da favrer a Bienna

DA GUIU SOBIELA-CAANITZ

■ Ils 2 da favrer 1914 aBernaènaschida
la Nova societad helvetica (NSH). Ses
fundaturs levan s’engaschar per la plu-
rilinguitad e l’ierta naziunala dal pajais.
Sis mais pli tard è rutta ora l’Emprima
guerramundiala. La simpatia da la Sviz-
ra alemana tendeva vers la Germania. Il
publicist Eduard Blocher (1870–1942),
anteriur plevon refurmà en Algeria ed a Si-
on, s’exprimeva cunter laRomandia en sias
«Stimmen im Sturm aus der deutschen
Schweiz», scussegliond perfin d’empren-
der franzos. «Ma Paris, anc adina la patria
culturala dals Romands, attirava Arthur
Honegger, Charles-Ferdinand Ramuz, Al-
berto Giacometti e Blaise Cendrars; quest
ha pers in maun en la guerra per la Fran-
tscha (…).Avantquesta culissa han ins fatg
stim da Carl Spitteler: ‘Unser Schweizer
Standpunkt’, sia allocuziun concilianta
[avant laNSHdaTuritg], namuntava betg
segund el ch’ins duaja prender partida,ma-
bain ch’ins duaja intermediar e conciliar»
(1). Il 1919 ha Spitteler (1845–1924) sur-
vegnì il Premi Nobel da litteratura.

Per ina scolaziun democratica
La NSH ha survivì las guerras mundialas
e la guerra fraida. Ella ha publitgà plis vo-
lums d’annalas, nua chemintga contribu-
ziun – il pli savens per franzos u tudestg –
era resumada en tschellas linguas naziuna-
las.Tgi che tschertga texts curts ed actuals
en rumantsch grischun sto piamo sfegliar
lezzas broschuras. Il 2007 ha la NSH fu-
siunà cun l’uniun civica «Scuntradas sviz-
ras» (2). Sonda, il 1. da favrer, en il Teater
Palace da Bienna, celebrescha la NSH ses
tschient onns da vita. A las 10.00 vegn ins
beneventà da cuss. guv. Christoph Neu-
haus, president da la regenza bernaisa, e
da president communal Erich Fehr. Lura
resumescha il politolog Bernhard Alter-
matt (Universitad da Friburg; v. La Quo-

tidiana dals 5 da zercladur 2009) l’istorgia
da la NSH en il tschientaner passà, e quai
cun studentas e students dal Center da
studis europeics da l’Universitad da Fri-
burg; lezza instituziun (zeus@unifr.ch)
promova retschercha ed instrucziun da-
vart dumondas europeicas. Ins prevesa lu-
ra l’allocuziun festiva d’ina commembra
u d’in commember dal cussegl federal.
Suenter mezdi a las 13.30 referescha Rolf
Gollob (Scola auta pedagogica da Turitg)
davart la furmaziun politica en Svizra.
Gollob è vegnì promovì doctor honoris
causa da l’Universitad daBitola (Macedo-
nia) il 5 da december 2013; per incum-
bensa dal cussegl da l’Europa s’engascha’l
dapi 1996 per la scolaziun democratica da
lamagistraglia enplis pajais pli baud com-
munists, uss anc adina en Albania, Bos-
nia-Erzegovina, Cosova, Croazia, Geor-
gia, Macedonia, Montenegro, Russia e
Serbia, sco er en Grezia. L’Universitad da
Bitola ha gidà Gollob e sia squadra tar lur
lavur enMacedonia. Suenter il referat sur-
vegn la chasa editura «Loisir et pédagogie»

(Le Mont-sur-Lausanne; www.editions-
lep.ch) il Premi da democrazia per sias pu-
blicaziuns: «Institutions politiques suis-
ses», «Environnement construit», «Eco-
nomie suisse», «Histoire suisse», «Droit
suisse», «Institutions politiques européen-
nes», «Géographie de la Suisse» ed «Image
de la Suisse». Cuss. guv. Christoph Ey-
mann (Basilea), president da laConferen-
za svizra da las directuras e dals directurs
chantunals da l’educaziun publica, refere-
scha davart las finamiras chantunalas e fe-
deralas d’educaziun civica. Cuss. dals sta-
dis Hans Stöckli (Bienna), parsura da la
NSH, fa il pled final a las 16.00. Ins po
s’annunziar per la commemoraziun festi-
va enfin a glindesdi, ils 27 da schaner (v.
nota 2).

1. Thomas Maissen, Geschichte der Schweiz.
Quarta ediziun curregida. Baden/AG (Hier +
jetzt, ISBN978-3-03919-174-1) 2012, pp. 241–242.
2. Adressa: NHG-TS, Netzwerk Müllerhaus,
Bleicherain 7, 5600 Lenzburg 1.
Telefon: 062 888 01 15. Fax: 062 888 01 01.
Posta electronica: info@rsnsh.ch.
Internet: www.dialogue suisse.ch

